
Газета редакциясы 2025-нши йылга газета-
мызга язылув иси басланганы акында билдиреди. 

Язылув баалары: Россия почта боьликле-
ринде (индекси ПБ 430) ярым йылга – 411 маьнет 
96 каьпик акша.

Редакциядан (язылув иси редакция меканын-

да бардырылады), бир йылга  – 350 маьнет, ярым 
йылга – 175 маьнет акша. 

Дагестан Республикасында баспаланатаган 
ногай тилиндеги бир газетамызды колтыклав, 
сога язылув – аьр бир ногай миллетли аьдемнинъ 
киели борышы!

    Дагестаннынъ  Аькимбасы  Сергей Мели-
ков, ДР Оькиметининъ Председатели Абдул-
муслим Абдулмуслимов, Махачкала  каласы-
нынъ мэри  Юсуп Умавов республика орта-
лыгынынъ майданында уйгынланган авыл 
хозяйстволык ярмалыкта болып кеттилер.
  Сол ярмалыкты Дагестан Оькимети, респу-
бликадынъ  Авыл хозяйство эм азык-туьлик 
министри   Мухтарбий   Аджеков  уйгынлап 
оьткергенлер. Бу уьйкен оьлшеминде оьткен 
ярмалыкта регионнынъ  авыл хозяйстволык 
продукциясын болдырувшы коьп дагестан-
лылар ортакшылык эттилер.  Ярмалыкта 
катнаскан аграрийлер мен ДР Оькиметининъ 
Председатели Абдулмуслим Абдулмусли-
мов, бас каламыздынъ мэри Юсуп Умавов, 
ДР Халк Йыйынынынъ председателининъ 
орынбасары Камил Давдиев хабарласувлар 
юриттилер. Муниципаллык туьзилислери-
нинъ миллет муьйислеринде эм выставка 
стендларында регионнынъ 22 районыннан, 
солай ок бир неше онлаган авылхозяйство-
лык  предприятиелерининъ продукциясы 

ерлестирилген. Олар – авыл хозяйстволык  
продукциясын асыллавшы «Курбансервиз», 
«Батыр-Бройлер» заводлары, СПоК «Дерия», 
«Гюней» кус фабрикасы, «Кизлярагроком-
плекс», «Кикунинский консервный завод», 
«Анжелина», КФХ «Бав», коьширилетаган 
«Гасановлардынъ пасекасы», Республика-
дынъ балшыбын саклавшылар Союзы, «Кака-
шура Сют-Булак», «Амир – С» эм «Полоса».
   Ярмарка катнасувшыларда карап шыгып, 
туьрли продукциясын (эт, суьт, балык, сок, 
консервалар) сатып алмага эм кайбиревле-
рининъ даьмин татпага эп бар эди. Аьдетте-
гидей, ярмарка уьндириклеринде таьтли про-
дукция, бал, урбеч те болган.
Сонъ агропромышленность комплексининъ 
оьрленуьви бойынша Советининъ кенъеси 
озгарылды. Оны Дагестан Аькимбасы Сергей 
Меликов озгарды. Ол республикамыздынъ 
авылхозяйстволык тармагынынъ эм авылхо-
зяйстволык продукциясын асыллавшы пред-
приятиелер куллыкшыларын кеспи байрамы 
ман кутлады.

  –  Дагестанда, савлай элимиздегиндей 
болып, авыл еринде кыйын салатаганларда, 
кайдай ды болсын политикалык оьзгерис-
лерге карамастан, этилген исининъ сыра-
гыларын келтируьв аьдетке кирген. Бу авыр 
кыйын этуьвдинъ аян баасын биледилер мун-
да ортакшылайтаган механизаторлардынъ, 
малшылардынъ, эгиншилердинъ, агроном-
лардынъ, фермерлердинъ авыл хозяйство 
производствосын уйгынлавшылардынъ, 
асыллавшы промышленность куллыкшыла-
рынынъ коьбиси. Эм сизинъ аьринъиз йогары 
коьрсеткишлерге етискен. Сизинъ исинъиз, 
эл онъайлыгына белсенлик пен кыйын салув-
дынъ уьлгиси деп атамага болады, неге десе 
сиз элимиздинъ азык-туьлик кавыфсызлыгы-
нынъ сенимли тиреви боласыз, –  деп  белги-
леди  регион  етекшиси.
  «Биз Дагестанга кайтип те туьрли яктан 
коьмегимизди тийгистпеге аьзирмиз», – деди 
Россиядынъ авыл хозяйство министрининъ 
орынбасары Ксения Шевелкина АПК кенъе-
синде. Ол дагестанлы аграрийлерин кеспи 

байрамы ман кутлады эм олардынъ уьстинли-
клерин белгиледи.
 –  Дагестан  –  аграрлык регион. Мен сизге 
йогары сырагыларга  етискенди йорайман. 
Регион етекшисининъ аьр айтканына кол 
баспага аьзирмен.  Биз селекцияды, генетика-
ды киритуьвди, авыл хозяйствосында болмага 
керекли баьри янъылыкларды колтыкламага 
аьзирмиз. Ызгы бес йыллар узагында регион 
«Авыл хозяйстволык ерлердинъ комплексли 
оьрленуьви» деген патшалык программасын 
яшавга шыгарувда ортакшылык этеди. Мен 
коллегаларыма баьри объектлерди, бирер-
де авырларын да, кулланувга кириткенлери 
уьшин разылыгымды билдиремен. Келеек 
йылдан алып биз янъы проектлер уьстинде 
куллык этуьвге кирисемиз. Ногай районын-
да авыл ерлерининъ аьлиги заманга келисли 
кеби бойынша проектининъ яшавга шыга-
рылувы басланады, солай ок коьлик инфра-
структура ишинде объект те болаяк, –  деди 
элимиздинъ авыл хозяйство министрининъ 
орынбасары.          

РЕСпУБЛИКА  оРТАЛыгы  мАХАчКАЛАдА  ЯРмАЛыК__________________________________________________________________

Дагестаннынъ авыл хозяйство тармагынынъ етимислери

    Специальли  согыс опера-
циясы басланган куьннен алып 
аьскершилеримизге токтамай 
гуманитарлык ярдамы йибери-
лип турады. Сол исте Дагестан 
Республикасы, элимиздинъ 
баска регионларындай болып, 
белсен катнасады. Янъыларда 
СВО ерине Дагестан аграрий-
лери атыннан 35 тонна гумани-
тарлык юги йиберилген. МЧС-
тынъ уьйкен юкли автокоьли-
клери Махачкала каласынынъ 
бас майданыннан специальли 
согыс операциясына кеттилер.  
Аграрийлерге сондай коьмек 
эткени уьшин  Дагестан Респу-
бликасынынъ Аькимбасы  Сер-

гей Меликов савбол айтты. ДР 
Оькиметининъ председатели 
Абдулмуслим Абдулмуслимов, 
Махачкала каласынынъ мэри 
Юсуп Умавов, Авылхозяйство-
лык эм азык-туьлик министри 
Мухтарбий Аджеков сондай 
ийги ниет пен  бараяткан Мин-
сельхозпрод эм МЧС куллык-
шыларын йолга салдылар. 
Гуманитарлык ярдамы – эт, 
сув, ясылшалар, таьтли аслар 
эм сондай баска азык-туьлик. 
Сол куьн СВО еринде ян берген 
аьскершилердинъ аьеллерине 
250 азык-туьлик пен пакетлер 
берилди.

Бизим хабаршы. 

РЕСпУБЛИКА   БойыншА________________

аьскершилерге – 
салдарлы ярдам

     Элимизде  аьрекетлейтаган  аьр бир тар-
макты маьнели эм керекли деп айтпага бола-
мыз. Россия Федерациясында казначейство-
дынъ оьрленуьви не шаклы ийги этип  оьтсе, 
сол шаклы регионлардынъ финанслар тарма-
гы сапатлы этип ислейди. Карагыс айынынъ 
8-нши куьнинде элимизде бюджет келимле-
рининъ ашыклыгын аьжетсизлейтаган кул-
лыкшыларга багысланган байрамы белги-
ленеди. Бу тармактынъ тарихи бурынгыга 
кетеди. XV юзйыллыкта казенный азбарлар 
туьзилген, Петр I етекшилеви астында Эсап 
(Казначей) конторасы ислеп баслаган. Финанс 
органларынынъ оьрлендируьви Екатерина 
II заманында басланган, аьр бир губерния-
сында эсап палаталар туьзилген. Сонъында 

министерство, патшалык казначействодынъ 
департаменти болды. Коьп туьрленислер бол-
ды бу тармакта оьткен йыллардынъ ишинде. 
1992-нши йылдынъ карагыс айынынъ 8-нши 
куьнинде Федераллык казначействосынынъ 
органларынынъ структурасы курылды. Сол 
куьн бу тармактынъ куллыкшыларынынъ 
байрамы деп беркитилген.
   Ногай районында Дагестан Республикасы 
бойынша Федераллык казначействосынынъ 
управлениесинде Гульзара Суюндикова, 
Алим Тангатаров эм Альбина Межитова 
аьрекетлейдилер. Альбина Темирбек кызы 
(суьвретте)  2013-нши йылдан алып ислейди. 
Оьзининъ сайлаган кесписине ол яваплылык 
пан карайды, алдына салынган борышларды 

ерине еткерип, толтырады, биринши разряд-
лы специалист. 
  – Аьр бир истинъ маьнелиги бар, бизим кул-
лыгымыз да маьнели эм яваплы деп санайман, 
сога коьре аьрекетимди, мага берген тала-
плавларды намыслы толтырмага шалысаман, 
– деп айтады Альбина Темирбек кызы.
    Маьнели кеспидинъ иеси Альбина Темир-
бек кызы Межитова суьйикли исине алал 
куллыкшылардынъ бириси деп саналады. 
Ислеген йылларында етискен етимислери 
уьшин куллыкшы Сый грамоталар ман сав-
галанган. Буьгуьнлерде эм дайым да биз ога 
куллыгында уьстинликлер сагынамыз, бай-
рам ман кутлаймыз.

г.БЕКмУРАТовА.

8-ншИ дЕКАБРЬ – РоССИЯ  КАЗнАчЕйСТвоСынынъ  ТУЬЗИЛУЬв КУЬнИ_____________________________________________

                   керекли кеспидинъ иеси

  3-нши декабрьде Сакатлар куьни 
белгиленеди. Бу куьн бизим баьри-
мизге де, касымызда толы амаллары 
болмаган аьдемлер яшайтаганын, 
оларга кыйын эм сол инсанларга эс 
этуьв бизим борыш экенин, эске салув 
болады. Сол куьн, бизим баьримизге 
де – ис борышы эм юрек шакырувы 
ман сондай аьдемлерге ярдам этпеге 
деп, белгиленеди.
   Ногай районында карагыс айы-
нынъ басында саьбийлерге суьйиниш 
савкатлар ниет пен йыйналув ийги 
аьдетке айланды. Бу йыл да «Ер маь-
лиеклери» проекти бойынша аьлемет 
саьбийлер уьшин КЦСОН-нынъ бала-
ларды эм балалы аьеллерди уьйинде 
социаллык яктан канагатлав боьлиги 
район администрация ман биргелесте 
муниципалитеттинъ учреждениелери 
эм организацияларынынъ коьтергиш-
леви мен байрам шара уйгынлады.
  Бу куьн «Абдулла» банкет залында 
150 балага эм олардынъ аналарына 
берекетли сыпыралар курылды, солай 
ок аьр бирисине савкатлар аьзир-
ленди. Байрам шарасын Дослар-ТВ 
ногай телевидениесининъ директоры 
Даниял Исакаев ашып юритти.
  Саьбийлерди кутламага КЦСОН 
етекшиси Хамидулла Саитов, ДР 
Халк Йыйынынынъ депутаты Мур-
задин Авезов, Ногай район аькимба-
сынынъ орынбасары Мурат Шадиев, 
Ногай район билимлендируьв боьлик 
етекшиси Амирхан Межитов, УСЗН 
етекшиси Багаутдин Тангатаров, ДР 
Ямагат палатасынынъ агзасы, район 
Хатын-кызлар советининъ председа-
тели Асият Манкаева, Яшавшыларды 

социаллык яктан коршалав фонды-
нынъ етекшиси Кайтархан Отегено-
ва, Яшавшыларды ис пен канагатлав 
орталыгынынъ куллыкшысы Сакинат 
Сагиндикова келдилер. Олар баьриси 
де ер маьлиеклерине юреклериннен 
шыккан йылы соьзлерин караттылар: 
ден савлык, шыдамлык, куьш, онъай-
лык эм таза аспан йорадылар. Солай 
ок саьбийлер мен аналарынынъ эсле-
рине олар ялгыз тувыл, олар уьшин 
кыйналган эм коьмек колын созган 
аьдемлер бар экенин салдылар. 
   Залда балалар  оьзлерин  куваныш-
лы эм онъайлы этип сезуьвге демев-
лик эткен бек йылы эм татымлык аьл 
туьзилди. Яны ман куьшли эм танъ 
саьбийлер ойнадылар, таныстылар, 
бийидилер, суьйиндилер. Баскалар 
ман бирге оларга куьлимсиревлер 
эм куванышты Ногай патшалык 
драмалык театрынынъ артистлери, 
«Юлдызлар» ансамблининъ катна-
сувшылары оьз етекшиси Рабият Ела-
каева ман, солай ок аниматорлар сав-

катладылар. Байрам иелери бу куьн 
эртеги баьтирлери мен «Мальвина», 
«Мысыклар», «Карт Хаттабыч» стан-
цияларга элгезерлик эттилер. Байрам 
коьнъил коьтерилис аьлде оьтти, ол 
ер малиеклерининъ эслеринде коьп-
ке дейим сакланар. Балалардынъ 
куванышлы юзлерине карап, баьри 
йыйылганлар суьйиндилер. Суьйи-
ниш савкатлав – ол уьйкен наьсип. 
Биргелесип баьри кыйынлыкларды 
оьтпеге болады, сога коьре ер маьлие-
клерине тирев болайык. 
    КЦСОН етекшиси Хамидулла 
Абдулвагапович Даниял Исакаевке, 
Ногай драмалык театрынынъ кол-
лективи эм онынъ етекшиси Гульфия 
Кокоевага, Балалар яратувшылык 
уьйининъ етекшиси Людмила Арак-
чиевага, солай ок таьтли зияпетлерин 
йыл сайын балалар байрамына аьке-
летаган Авархан Эсенгельдиевага эм 
шарады озгарувга уьлисин коскан аьр 
биревге оьз  разылыгын билдирди.

н. КожАЕвА.

    Уьстимиздеги  йылдынъ 
карагыс айынынъ 2-нши куь-
нинде, «Единая Россия» парти-
ясынынъ регионаллык ямагат 
приемныйында, регионаллык 
боьлик секретарининъ орын-
басары, РОП етекшиси Елена 
Ельниковадынъ согыс спецопе-
рациясынынъ катнасувшылары 
ман, Махач Шамиловтынъ етек-
шилеви астында «Память гор» 
ямагат организациясынынъ 
агзалары ман йолыгыс озды. 
  Солай ок йолыгыста «Единая 
Россия» партиясынынъ яс акти-
вистлери де ортакшылык этти-
лер.  
  Йолыгысты аша келип, Елена 
Ельникова этетаган куллыкла-
ры уьшин аьскершилерге раз-
ылык билдирди. Бу куьнлерде 
олар урысларда болмасалар да, 
тылда турып, миллет кызык-

сынувларды яклайдылар эм 
Россиядынъ кавыфсызлыгын 
канагатлайдылар деген ойын да 
айтты.  
  – Сиз, аьлиги заманнынъ 
Баьтирлери, оьсип келетаган 
несиллерге коьрим боласыз. 
Буьгуьн бизим борышымыз 
оьсип келетаган аркада патри-
отлык сезимлерди тербиялав. 
Соны бизден регионаллык боь-
лик етекшиси Сергей Меликов 
талаплайды. Мен бек сенемен, 
биз, партия ман «Память гор» 
организациясы биргелесип, 
алдыга салынатаган борышлар-
ды толтырып болармыз, – деди 
ол.  
 Махач Шамилов болса, ол 
етекшилейтаган «Память гор» 
ямагат организациясы бу куь-
нлерде этетаган куллыклары 
акында айтты.

Биргелес аьрекет 
тамамын берер

«ЕР  мАЬЛИЕКЛЕРИ»  пРоЕКТИ  ___________________________________________

  Дуныяды танълыктынъ 
саьвлелери мен йылытармыз

ногАй  РАйон  АдмИнИСТРАцИЯСындА_________________________________

 соравларды яваплылык пан шешейик
    Ногай район администрациясында 
янъыларда оьткен аппарат кенъесин-
де онынъ катнасувшылары «Ногай 
районынынъ учреждениелеринде 
эм организацияларында коррупция-
га карсылык этуьв бойынша РФ эм 
ДР законодательстволарынынъ тала-
плавларын толтырув акында» деген 
доклады ман район  администрация  
аькимбасынынъ коьмекшиси Руслан 
Аджиевтинъ, район бюджет учреж-
дениелерининъ эм организацияла-
рынынъ куллыкшыларынынъ налог 
тоьлевлери бойынша борышларын 
тайдырувдынъ барысы акында рай-
он администрациясынынъ экономи-
ка боьлигининъ етекшиси Кызбийке 

Тангаевадынъ шыгып соьйлевлерин 
тынъладылар.
  Ясларды аьскер сырасына куьзги 
шакырувдынъ юриси акында соравды 
ойласувды баслай келип, район адми-
нистрациясынынъ аькимбасынынъ 
орынбасары Мурат Шадиев район-
нынъ аьскер-врач комиссиясына авыл 
администрациялары буьгуьнлерге 
баьриси 56 аьдемди йибергенлерин, 
дурысында, район еринде соннан 
нешаклы да коьп призывниклер бар-
лыгын белгиледи.   Шарада республи-
калык «Шоьл тавысы» газетасынынъ 
бас редакторы Эльмира Кожаева ана 
тилиндеги газетага язылувдынъ бары-
сы акында хабарлады.

  Кенъесте ДР Халк Йыйынынынъ 
депутаты Мурзадин Авезов ортак-
шылык этти эм келеяткан йылларга 
республика бюджетининъ проекти 
акында хабарлады. Ол район еринде 
Сакатлар куьнин шынты байрам кепте 
уйгынлап оьткергенлерге разылыгын 
билдирди. Солай ок депутат СВО кат-
насувшыларына гуманитарлык юкле-
рин йиберуьвди аьруьв кепте уйгын-
лавда катнаскан Асият Манкаевага 
эм Сабират Абубекеровага эм баьри 
аьдемлерге де разылык соьзлерин 
каратты. М.Авезов бир неше маьнели 
соравлар бойынша оьз ойларын айтты 
эм ога берилген соравларга яваплады. 

м.ХАнов.



Тувган ерининъ корШалавШылары

Нариман авылында яшаган ерде-
симиз Рустам Оразбай увылы 
Магомедов бу куьнлерде согыс 
спецоперациясы озып турган 
ерде аьскер борышларын тол-
тырады. Ол, оьзининъ уьйкен 
атайы Магомед Магомедовтынъ 
озган оьмирдинъ 40-ншы йыл-
ларында баслаган исин барды-
рып, нацистлерди согады. Уллы 
Аталык согысынынъ катнасув-
шысынынъ немереси Элине 
кыйынлык келгенде, шеттен 
карап турмай, РФ Коршалав 
министерствосы ман контракт 
туьзеди. Рустам Оразбай увы-
лы озган 2023-нши йылдынъ 
казан айында СВО озып турган 
ерге йолланады. Сонда бизим 
ердесимиз ДНР-дынъ биринши 
етекшиси Александр Захарчен-
ко атындагы 5-нши бригада-
сында танк водитель-механиги 
болып аьрекет этеди. Рустам 
Магомедов тынышлы яшавда 
трактор ман ислеген, а трактор 
айдаган аьдем танкка баскалар-
дан тез уьйренетаганы белгили. 
Алдышылыкта танкистлердинъ 
иси бек кыйынлы эм кавыф-
лы. Соьйтип, бизим ердесимиз 

аьскер борышын толтырмага 
шыккан мезгилде, явдынъ оты 
етип, танклары янган заманла-
ры да болган. Ол эки кере янган 
танкты куткарган, доьрт кере 
айлак куьшли заяланган танкы 
дав майданында калган. А неше 
кере ол борышын йогары дере-
жеде толтырып кайткан. 
    Куьн сайын бизим ердесимиз 
борышлар толтырувга шыга-
ды, ол туьрли авылларды явдан 
босатувда катнасады. Курахов-
ский барысында Островское 
авылын босатув ман байланыс-
лы операциясы Россиядынъ 
аьскер данъкынынъ йыл язба-
сына киреегине шек йок. Сол 
авылды алувында катнаскан куь-
биндеги сырада энъ де биринши 
барган танкты бизим ердесимиз 
айдаган. Сонынъ акында Орта-
лык телевидение бойынша теле-
беруьв коьрсетилинген, бизим 
ердесимиз интервью берген.  
   Аьскер  борышына алаллы-
гы, эрклиги, Элин коршалав эм 
Донбассты босатув бойынша 
ортак исине йогары уьлис коска-
ны уьшин Рустам Магомедов 
«За боевое отличие» медали эм 

«Знак отличия Крест Святого 
Георгия Победоносца с мечами 
«За верность долгу» белгиси 
мен савгаланган.
Макала аьзирлеек болып, мен 
бир неше куьн узагына СВО 
катнасувшысы ман байланы-
сып болмадым. Тек туьнегуьн 
оны ман кесек заман соьйлеме-
ге амал болды. Рустам Оразбай 
увылы янъы аьскер борышын 
толтырып кайтканы акында айт-
ты. Ердесимиз тек янъыларда 
онынъ касына калмык миллет-
ли йигит келгени акында айтты, 
алдын болса, йогарыда белги-
ленген бригадада ол – ялгыз 

россиянлы болган экен. 
Рустам Оразбай увылы уьй-
де оны куьтип калган кедесин, 
уьш кызын коьрмеге, кушагына 
алмага бек аьсиретли экени мен 
де боьлисти. Онынъ увылы ата-
сындай болып, аьскер аьрекет-
шиси болмага мырат этеди экен. 
Соьйтип, бизим баьтир ердеси-
миз Рустам Магомедовты бол-
са, уныклары акында мырады, 
балаларына суьйими, хатыны-
нынъ эм кардаш-ювыкларынынъ 
тилеги дайым сакласын!

н.КожАЕвА.
Суьвретте: Р.Магомедов 

(солда) аьскер йолдасы ман.

ЭЛИмИЗ ЯпСАРЛАРын САКЛАвдА_____________________________________________________

Болаттан берк ердеслеримиз
  Бек авыр согыслар барысында бизим аьскер аьрекетши-
леримиз Аталыгымыздынъ тарихининъ баьтир бетлерин 
туьзедилер. Сол Россиядынъ эркли увыллары сырасында 
бизим ердеслер де бар. олар аьр заманларда да коркы-
нышсызлыгы эм элине суьйими мен баскаланганлар. 

    Россия  аьскершилери дайым да эрлиги эм баьтир-
лиги мен сав дуныяга белгили. Олардынъ хыйлысы 
элге кыйынлы заманларда  алдына Оьр Командова-
ние салган борышларды оьзлерининъ канын-янын 
аямай толтырганлар эм толтырадылар.
  Сондай эр йигит эм данъклы аьскершилер даге-
стан халкында да эм бизим ногайымызда да аьр 
заман да болганлар эм аьли де бар. Биз оьзлерининъ 
аьзиз янларын Уллы Аталык согысы йылларында 
Тувган Элимиздинъ эркинлиги эм бойсынмаслы-
гы уьшин берген 1800 аьскерши-ердеслеримизди 
бир заман да эсимизден тайдырмаймыз. Олардынъ 
баьтирлиги босына кетпеди. Элимиз согыс оьтип, 
20 йылдан сонъ, сонынъ яраларын эмледи, бузыл-
ган калаларды эм авылларды кайтадан тургызды эм 
70 йылдан артык заман тынышлыкта яшады. Болса 
да аьдемлер арасында бизим ортак бир эсимизди, 
тарих дерислерин тез мутатаган, яхшылыкка разы 
тувыл болган айырым инсанлар йолыгадылар. Олар, 
куьнбатар эллерининъ обыргус-политиклери, согыс 
савыт-садагы ман онда-мунда яскап, дуныяды тагы 
да кан тоьгисли янъы согыс аьллерине аькелдилер. 
Совет аьскершилери мынълаган курманлыклары 
ман фашизм корлыгыннан куткарган эм босаткан 
бирер эллер эндигиси акыл-анъламлары толы кепте 
авысып, шынжырдан босатылган яман ийтлер кимик 
Россияга карсы русофобиядынъ увлы силекейлерин 
шашадылар. Куьнбатар эллери эндигиси 3-нши йыл 
узагында бир маьнесиз болган кан тоьгисли согысты 
увыткып юритедилер. Сол 3 йыл ишинде биз бет-
тен де, Украина беттен де коьп ягыннан яс аьдемлер 
янларын бередилер. Бизим Ногай районнынан аьли-
ги заманда 22 яс аьдемлер арамыздан тайган эм сес-
хабарсыз йойылган деп саналадылар.
 Янъыларда, октябрь айында, СВО-да ян берген баь-
ри де ердеслеримизге Ногай районындагы Нариман 
авылы еринде Эстелик бавы ашылды. Россиянлы-
лардынъ  кайсы да бириси согыс майданыннан кери 
кайтпаган ердеслердинъ сыйына тири емис терекле-
рин шашувды ийги аьдетлердинъ санына киргист-
кени бек яхшы деп ойлайман. Сол тереклер язлыкта 
ясыллансынлар эм шешекейленсинлер, язда кувнак 
япыраклары ман шувылдасынлар эм куьзде аьдем-
лерге, боьтен де балаларга, таьтли емислерин бер-
синлер, неге десе сол аьскерши-ердеслеримиз олар 
уьшин согыста  янларын  бергенлер. Бу ерде боьтен 
де Дагестан  Аькимбасы  Сергей  Меликов дурыс этти 
деп ойлайман. Ол баьри де район эм кала аькимбасла-
рына оьз муниципалитетлеринде Россиядынъ сувере-
нитетин коршалап, СВО-да янларын берген дагестан-
лылардынъ сыйына эстелик  бавларын ашпага деген 
борыш салды. 
 Дурыс, олардынъ аьр бирисине оьзлерининъ ата 
юртларында мемориаллык плиталары ашылганлар, 
мектеблерде  баьтирлер парталары салынганлар, 
олардынъ атларын бизим калалар ман авыллардынъ 
янъы орамларына тагадылар. Болса да эстелик бавла-
ры – солар айырым эстелик белгилери, тири эстели-
клер эм солар бизге биз уьшин  янларын берген баь-
тирлер эсимизде экенин эм куьн сайын да эсимизде 
тураягын  билдиредилер. 
  Тек бу эстелик бавлардынъ тагы да бир ягы бар, эм 
сол баьриннен де маьнели деп ойлайман. Сол эстелик 
бавлары бизим балаларымызга эм боьтен де явлары-
мызга, ол баьтирлер арамыздан тайган болса да, ама 
бирден элге алабалык куьн тувса, олар бизи мен бирге 
тиридей болып, бизди алдыга, Енъуьвге, кайратлан-
дырып, согыска коьтерилеек деген яркын белги бола-
ды. Болса да сонынъ акында баьриннен де ийги этип 
уллы Расул Гамзатов оьзининъ «Биз йырма миллион» 
деген ятлавында айткан:
Военкомат бизди сызган саныннан,
Ама явлар билсин соны эп болса,
Янын берген  аьскершилер турарлар,
Тирилерди согыс бирден шакырса…
Сиз, тирилер, туьз  каранъыз алыска, 
Яманлыкка енъ берменъиз келисли.
Бизим таза кир тиймеген намыска,
Шалысынъыз сиз болмага тийисли.
Бу сыдыралар аьвелгиден келеекке каратылган оьси-
ет соьзлер боладылар.

м.ХАнов.

олар бизи мен 
оьмирге   Дагестан Республикасынынъ 

Ногай районынынъ Куьнбатар 
авылында караша айынынъ ызгы 
куьнлеринде СВО еринде ян 
берген ердеслерине, Йигитлик 
орденининъ иелерине (оьлген-
нен сонъ) Фазиль Менглиязовка 
эм Джалил Махмудовка олар 
окыган мектебте мемориаллык 
такталар ашылды. 
    Фазиль Менглиязов эм Джалил 
Махмудов Куьнбатар авылында 
тувып-оьскенлер, ерли мектебти 
битиргенлер. Олар экеви де укра-
ин неонацистлер мен согысувда 
баьтирлик коьрсетип, коркыныш 
деген не зат экенин билмей, янла-
рын Россия уьшин бергенлер. 
  Шарада Ногай районынынъ 
Билимлендируьв управление-
сининъ етекшиси Амирхан 
Межитов, «Яслык» яслар орта-
лыгынынъ директоры Абибулла 
Шамбилов, «Аталык коршалав-
шылары» патшалык фондынынъ 
социаллык координаторы Аскер-
хан Межитов, авыл яшавшыла-
ры, окытувшылар эм окувшылар 
катнастылар. Эстелик линейкады 
Россия эм Дагестан байракла-
рын коьтеруьви мен баслады-
лар, сондай сый ян берген СВО 
катнасувшыларынынъ ювыкла-
рына берилди. Хошлав соьзи 
мен М.Курманалиев атындагы 
мектебтинъ директоры Тамара 
Сраждин кызы Бариева шыгып 
соьйледи. Ога кыйын эди авыл  
яслары акында «йок» деп айтпа-
га, аьдемди ийги этип билсенъ, 
онынъ йоклыгын анъламага 
эм алмага айлак та кайгылы эм 
кыйынлы болады. Фазиль Мен-

глиязов СВО ерине ызгы кере 
кетеектен алдын авылда стадион 
ашылувына багысланган шарага 
келген болган. Ол ДНР ерин яман 
явдан босатувда ян берген. Джа-
лил Махмудов отпуск заманында 
мектебке келмеге уьлгирмеген, 
ол мен кайтып келгенде, йолы-
гысарман баьриси мен де деп 
айткан болыпты. Тек… онынъ 
соьзлерине, ниетине толмага 
амал болмады. Оны ман бирге 
окыган тенълери, окытувшыла-
ры, кардаш-тувганлары коьзясын 
ясырып болмадылар сол куьн. 
Джалилдинъ агасы Адил иниси 
акында соьйлегенде, онынъ ызгы 
согысувы акында хабарлады, 
бизим аьскершилер йигитлер-
ше согысканлар эм ян берген-
лер. Джалил Махмудов Курская 
областин явдан босатув заманда 

тайган. Амирхан Зейнадин увы-
лы Межитов, Фазиль Менглия-
зовтынъ кардаш-тувганлары да 
шыгып соьйледилер. 
Мектеб окувшысы Диана Мус-
лимова «Встанем» деген йырды 
йырлады. 
   Мемориаллык такталарды 
ашпага ыхтыяр ян берген баь-
тирлеримиздинъ тувганларына 
бердилер. 
  «Точка роста» кабинетинде 
Фазиль Менглиязовка эм Джалил 
Махмудовка багысланып, пре-
зентация коьрсетилди. Йигитлер-
динъ яшав эм согыс йолы акында 
хабарладылар, видеороликлер 
коьрсеттилер. Джалил Махму-
довтынъ класс етекшиси, ясуьй-
кенимиз Вайдат Исмаил кызы 
Янполова соьйледи, ол окув-
шысынынъ балалыгы, мектебте 

окыган йыллары акында айтты. 
Эскеруьвлер коьп эди. Амирхан 
Межитов ердеслерининъ ата-
анасы акында айтты эм окув-
шыларга ян берген баьтирлерди 
тек эсте саклав тувыл, олардынъ 
йигитлигине етпеге шалысып 
окымага да, яшамага да насихат 
этти. 
  Сонъында мемориаллык 
такталарга гуьл байламлар 
салынды. Ф.Менглиязовтынъ 
эм Д.Махмудовтынъ кардаш-
тувганлары келгенлерге эс этип, 
юреклеринде дайымларга абыт-
лаган йигитлерди саклаганы 
уьшин разылыгын билдирдилер. 
Баьримизге де белгили – бир де 
кайтпаяк баьтирлеримиз акында 
Эс дайымларга.

г.БЕКмУРАТовА.
Суьвретте: шарадан коьринис. 

9-ншы  дЕКАБРЬ – АТАЛыКТынъ  БАЬТИРЛЕР  КУЬнИ_____________________________________________________________________

Дайымларга абытлаган йигитлер

ДагесТан аькимБасы
ТУвРА ЛИнИЯ: СоРАвЛАР, мАЬСЕЛЕР, ЯвАпЛАР_________________________________________________________________________

   Оьткен уллы юма куьн Дагестан яша-
вында оьзгерисли шара болып оьтти. 
Республикамыз етекшиси Сергей Мели-
ков,  доьртинши кере тувра эфирге 
шыгып, гражданлар ман ашыктан-ашык 
аьллесип, оларда нава тувдыратаган маь-
селелерге кирисип, берген соравларына 
яваплады. Регион етекшисининъ тувра 
линиясы акында оьз ойлары ман «Ногай-
ский район» администрациясынынъ Яма-
гат палатасынынъ председатели Эльмур-
за Саитов боьлиседи:
 – Дагестан Аькимбасы Сергей Меликов-
тынъ тувра линиясы барысында айырым 
эс каратылды билимлендируьв, савлык 
саклав тармакларына, дагестанлыларды 
сув, газ, электроярык пан канагатлав-
га, каты коммуналлык калдыкларды эм 
уьйшиликте шыккан кокысларды таслав 
ман байланыслы маьселелерге. Кырктан 
артык соравларга толы яваплар берди 
регион етекшиси. Сергей Меликов солай 
ок республикамызда ер-муьлк катнаслар 

акында да соьз коьтерди, –  деди ол.
    Шынтылай да, Дагестанда бар бес 
маьселелерди белгилей берип, Сергей 
Меликов бас маьселе деп ер-муьлк кат-
наслар ман байланыслы экенин айтты: ер 
планланган кепте пайдалыгы ман кулла-
нылмага, ер участоклар япсарлары дурыс 
белгиленмеге керек. Онынъ айтувы ман, 
Дагестан Россия Федерациясынынъ соны 
ман байланыста яшавга шыгарылатаган 
программасына кирген. «Бизге сол про-
грамма ер участоклар япсарларын, муни-
ципаллык туьзилислер, авыл поселение-
лер япсарларын токтастырувга косымша 
федераллык амалларын алувга эп берди, 
сонынъ ишинде энди ер-муьлк катнаслар 
бойынша куллыкты юритпеге болады», - 
деди Дагестан етекшиси.
   Бу коьтерилген маьселеге эс каратып, 
Эльмурза Саитов:
   – Коьшимли малшылык хозяйство ерле-
ри мен пайдаланув соравлары йорыкла-
стырылып, (олар Ногай районынынъ 600 

мынъ гектарга ювык ерлерин бийлейди), 
бизим районымыздынъ да кызыксынув-
лары эсапка алынар эм келеектеги йылда 
регионда тийисли нормативли актларды 
аьзирлевде эм кабыл этип алувда белги-
ленер деп сенемиз, –  деди.
  Сергей  Меликов тувра линия бары-
сында коьп заманын дагестанлыларды  
– СВО катнасувшыларын яклав сорав-
ларына эс каратканын белгилей келип, 
Эльмурза Суюнович булай деди: «Ногай 
районыннан 200-ден артык ясларымыз, 
оьз яшавларын аямастай, Аталыгымыз-
ды коршалавга салдарлы уьлисин коса-
дылар. Коьплери Россиядынъ эм онынъ 
Коршаланув министерствосынынъ орден-
лери эм медальлери мен савгаланганлар. 
Оькинишке, СВО катнасувшылар ара-
сында йойымлар да бар. Биз олардынъ 
йигитлиги эм аьскерлик эрклиги алдын-
да бас иемиз, аьскерши-ногай дайым да 
эм баьри ерлерде де оьз уьйи, тувган ери 
уьшин еньуьвге етискенше дейим баь-

тирлерше согыскан эм согысады. Бизим 
ердеслерге душпан пан куьресуьвде 
енъуьвге етискенди йорайман. ДР Халк 
Йыйынында СВО катнасувшыларын кол-
тыклав акында Комитет туьзилгени Укра-
инадынъ кан тоьгисли урысларынынъ 
кайнаган ерлеринде болган ердеслеримиз 
закон бойынша коршаланаягын шайыт-
лайды. Сергей Меликовтынъ СВО катна-
сувшылары эм олардынъ аьеллери уьшин 
косымша льготалар бермеге керек деген 
ой-токтасты хош коьргени кувантады. 
Дагестан Аькимбасы айтканлай, бизге 
балаларда бала шактан алып патриотизм 
сезимлерин кеплев уьшин бизге, ийги 
этип тешкерип карап, балаларда Аталы-
гына, тувган ерине суьйим сезимин тув-
дырув эм оларда белсенли гражданлык 
позициясын кеплев, бизим ийги аьдет-
йорыкларымызды эм уллы тарихимизди 
билсин уьшин туьрли шаралар озгармага, 
программалар туьзип, яшавга шыгармага 
керек болады».

оЬЗ ойЛАРы мАн БоЬЛИСИп____________________________________________________________________________________________

ер-муьлк катнаслар акында айтылды

  Тувра эфир барысында Дагестан 
Республикасынынъ Аькимбасы 
Сергей Меликов аьлиги заманга 
актуальли коьплеген соравларга 
явап берди. Солардынъ ишинде 
– СВО катнасувшыларды эм олар-
дынъ аьеллерин коьтергишлев, 
яшавшыларды социаллык яктан 
аьжетсизлев, ЖКХ соравлары, 
кокысты йойытув, экономикадынъ 
оьрленуьви, кыйын актынъ дереже-
син коьтеруьв, аьдемлер яшайтаган 
ерлерди онъайлы этуьв, солай ок 
гражданлар ман байланыс тутув эм 
баскалар. 
  Менимше, республикамызда ден 
савлыгы осал саьбийлерге 500 
орынлы орталык курылысы – бу 
тармакта ислевдинъ маьнели эм 
заманындагы абыты. Сондай орта-
лык балаларга тек билим беруьв 
тувыл, оларды коьтергишлев, реаби-

литация  оьтуьв, солардынъ ишин-
деги талаплы балалардынъ оьнерин 
коьтеруьв ислерин юритпеге амал 
береек. Сол зат саьбийлерди толы 
яшав ман яшамага, баскалар ман 
катыспага оьз демевлигин этеек. 
  Сергей Алимович согыс спец-
операциясында катнасувшылар-
ды  коьтергишлевди маьнели деп 
санайды. Онынъ айтувы ман, сон-
дай коьмек аьлиги заманда бас 
орында болмага тийисли эм тек 
материаллык яктан тувыл, оларга 
социаллык коьтергишлев керек. 
Соны ман бирге регион басшы-
сы республикамыздынъ яшав-
шыларына гуманитарлык коьмек 
этуьвде белсен катнасканы уьшин 
разылыгын билдирди. Дагестан-
лылар бириншилердинъ сырысын-
да керексинетаганларга коьмек 
этедилер. Сергей Меликов сондай 

ымтылысты патриотизмнинъ эм 
социаллык яваплылыктынъ ийги 
деген белгиси деп айтты. Дагестан 
Аькимбасынынъ соьзлерине коьре, 
республикада  гуманитарлык коь-
мек этуьвдинъ эсабы юритиледи. 
  Кыйынлы заманда баскага кол 
созув, ярдам этуьв – берк эм татым 
ямагаттынъ негизи.  Бир ойдынъ, 
бир ниеттинъ тоьгерегинде аьдем-
лер йыйылса, олар оьз Аталыгы-
нынъ оьрленуьви уьшин куллык 
этедилер. Дагестан Республика-
сы, сондай касиетлерин коьрсе-
тип, макулласувдынъ эм кыйын-
лы заманларда коьтергишлевдинъ  
маьнели экенин белгилейди. Сол 
зат ямагаттынъ ишиндеги анъ бай-
лык эм маданият байланысларын 
берклендиреди.

д.ЭСИРгЕпов,
«Ногайский район» МР аькимбасы. 

РАйон ЕТЕКшИСИнИнъ ойы___________________________________________

сенемиз эм ынанамыз

    Оьткен юмадынъ сонъгы куь-
нлерининъ бириси – коьлемлик 
информация амаллар тармагын-
да энъ де алды орында Дагестан 
Республикасынынъ Аькимбасы 
Сергей Меликовтынъ тувра 
линиясында коьтерилген сорав-
лар эм соларга берилген ява-
плар эди. Бу йыл сол маьнели 
шара – власть органларына да 
эм гражданларга да, доьртинше 
кере оьтти. Элбетте, бир неше 
куьн алдын, туьрли амаллама-
лар аркалы берилген соравлар 
ДР Аькимбасына халктынъ 
йолыгатаган маьселелерин бел-
гиледи эм солардынъ шешилуьв 
йолларын да излестиреегин 
билдирди. Дурыс, маьселелер 
де бар, ама шешилип болмай-
таганлар йок…
  ДР Аькимбасынынъ бу йыл-
гы тувра линияга шыгувын бек 
уьйкен эс берип тынълаганлар 
саны аз тувыл. Сол санда – 
Орта-Тоьбе авыл орта мектеби-
нинъ етекшиси эм тарих саба-
гы бойынша окытувшы Сапиет 
Бекмурза кызы Межитова. Биз 
ога ис борышымыз бойынша, 
ДР Аькимбасынынъ соьзиннен 
сонъ тувган ойлары ман боьли-
спеге тилек салдык:
 – Аьр йыл сайын ДР Аьким-
басы Сергей Меликовтынъ бу 
шарасын  уьйкен  эс  берип 
тынълайман. Сондай шара 
уьшин ога разылыгымды  бил-
диремен. Ол, аьр кайсы заман-
дагындай болып, патриотлык 
тербиялавга уллы эс этти. 
Сонынъ ишинде – согыс спец-
операциясында катнасатаган-
лардынъ, кимлердинъ увылла-
ры, аталары Элди коршалавда 
турганлардынъ аьеллери.
   Оькинишке, сол урысларда 
йойган йигитлеримиз де бар, 
олар Баьтир атка тийисли бол-
ганлар, солардынъ аьр бири-
сининъ аты данъкланады, олар 
– бизим оьктемлигимиз, – деди 
ол.

  Бу соьйлеви бойынша ДР 
Аькимбасы алдымызда турган 
Уллы Аталык согысынынъ 80 
йыллык мерекесин де эскерди. 
Соны биз тийисли дережеде 
оьткермеге керегимизди де бел-
гиледи, неге десе Уллы Аталык 
согысы – бизим тарих эм ата-
ларымыздынъ сонда эткен иси 
буьгуьнлерде оьсип келетаган 
аркаларга – уллы асабалык.  
  «Бу байрамда уьйкен маьне 
Уллы Аталык согысынынъ вете-
ранларына берилмеге керек», – 
деп айтты  С.Меликов. Ол бек 
дурыс.  Сол шаралар ишинде 
ямагат козгалысларынынъ ерли 
боьликлери, мектеблерде бел-
сен аьрекет этетаган окувшылар 
козгалыслары белсен катнаспа-
га кереклер. Биз окытувшылар 
болып, оьзек те, етекшидинъ 
баьри беретаган буйырыкла-
рын да толтырармыз, сол шара-
ларды озгарувга куьш те салар-
мыз. Уллы Аталык согысында-
гы енъуьв бизим элге тыныш 
келмеген, неше мынълаган яс 
янлар курманлык этилген болса 
да, Енъуьв бизим элдики бол-
ган. Аьли де Элимиз тынышлы 
яшавды озгармайды, сол урыс-
ларда да енъуьв бизики болар. 
Тыпаклык болган ерде, ис те 
оьрге барар, – деди ол.
  Тувра линия. Бу куьн коьп 
соравлар коьтерилди, маьсе-
лелер де бары аян белгилен-
ди. ДР Аькимбасы солардынъ 
коьбисин оьз тергеви астына 
алды… Аьр бир тармак бой-
ынша соравлар берилдилер. 
Газета бетлеринде оьз ойларын 
билдиргенлерге разылыгымыз-
ды билдиремиз, алдыда да аьр 
кайсы маьселе, сорав бойынша 
болсын диалогка шакырамыз, 
аьр биринъиздинъ ойынъыз – 
маьнели. 
Бирге болсак, буьтин юрер иси-
миз.

г.САгИндИКовА.

коьп маьнели соравлар 
коьтерилди

     «Республикада этилетаган баьри зат та яшавшылардынъ онъайлы-
гы уьшин этилмеге керек». олай болмаса, бир органнынъ да, бир етек-
шидинъ де исининъ маьнеси йок».

Сергей Меликов:

 Дагестан  Республикасынынъ Аьким-
басы  Сергей  Меликов  озган уллы юма 
куьн Тувра линия барысында дагестан-
лылардынъ соравларына явап берди. Бу 
шарады регион басшысы оьктемлик эм 
разылык соьзлерден баслады, ол буь-
гуьнлерде согыс спецоперациясынынъ 
еринде йигитлерше ян берген эм Россия 
Баьтири деген атка тийисли болган ерде-
симиз Магомед Избакиевтинъ эм баска 
йигитлеримиз акында айтты. Сергей 
Алимович бизим яслар, бизим эр кисилер 
СВО еринде Аталыкты коршалайтаганын 
белгиледи, олар оьзлерининъ энъ де ийги 
касиетлерин коьрсететаганын айтты. 
     Республика  етекшисине сув-электроярык 
тармаклары бойынша соравлар берилди. 
Энъ де актуальли деп тоьгерек якты яра-
сыкландырув, йол сапаты, ямагат транс-
порттынъ аьли, билимлендируьв, савлык 
саклав тармаклары акында соравлар бел-
гиленди. Баьри соравларга да Дагестан 
Аькимбасы явап берди. 
  Тувра линия барысында СВО катна-
сувшыларына эм олардынъ аьеллерине 
льготалар – концертлерге, театрларга, 
музейлерге барув, ямагат коьликте юруьв 

– косылмага керек деген ой да айтылды.
– Мен сондай ой ман макул, сол сорав 
бойынша куллыклар юритермиз, – деди 
республика басшысы.
Аталык не заттан басланады? Бу соравга 
Сергей Меликов бек ийги этип яваплады. 
– Аталык – ол бизим тарих, аьдетлер, биз-
ге бала заманнан алып айтылган насихат, 
соны биз биревге де берип болмаймыз. 
Патриотизм – ана йырлаган йыр, бизге 
атамыз эм атайымыз айткан соьз. Ол – биз 
оьктемсийтаган табиат, биз баалайтаган 
анъ байлыкларды коршалап болув, – деди 
Сергей Меликов. 
Ушыны ман да, ийги эм дурыс явап. Сер-
гей Алимович «намыс» эм «Аталык» 
деген соьзлерди кырдан билетаган инсан 
тувыл, соларды басшымыз юрегининъ бас 
орынында тутады. Ол – Эл саклавшысы, 
оьз тувган ерин, Аталыгын биревге де 
бермеек Россия аьскершиси. Республика 
Аькимбасынынъ айтувы ман, патриотизм 
бала заманнан алып саьбийдинъ каны-
на эндириледи, биревлер оны йоядылар, 
биревлер яшав бойынша алып юредилер. 
Буьгунлерде патриотизм сезими, Аталык-
ка суьйим бизим аьскершилерди СВО 

еринде явды урмага эм енъувди тез арада 
аькелмеге даьвлендиреди. 
Мен ойлайман, «власть – халк» диалогы 
йогары дережеде оьтти, ол оьзининъ ийги 
сырагыларын берер деп шекленмеймиз, 
неге десе Дагестан Республикасынынъ 
Аькимбасы Сергей Меликов аьр заманда 
да яваплылык пан аьр бир соравга карай-
ды. Коьплеген соравлар бойынша басшы-
мыз танъла ок та куллыклар юритинъиз 
деп тапшырув этти. 
Сергей Алимович власть органларынынъ 
борышлары эм талаплавлары бойынша 
оьз ойын билдирди: «Дагестанда этили-
нетаган баьри куллыклар да яшавшылар-
дынъ кызыксынувларына карап этилинме-
ге керекли. Олай болмаса, бир органнынъ 
да, бир етекшидинъ де исининъ маьнеси 
йок».
Тагы да бир маьнели оьзгерис республи-
камыздынъ басшысынынъ катнасувы ман 
оьтти. Биз, дагестанлылар, коьпмиллет-
ли регионымыздынъ етекшиси Сергей 
Меликовты коьтергишлеймиз эм ога ына-
намыз. 

г.БЕКмУРАТовА,
Россия Язувшылар союзынынъ агзасы.

 «Уллы  Аталык согысында 
Енъуьвдинъ   80 йыллыгын 
байрамшылавга багысланган 
проект  аьвелгидинъ эм аьли-
ги заманнынъ  йигитликле-
рин, ата-бабаларымыздынъ  
эм замандасларымыздынъ 
баьтирлигин  бирдей  этип, 
коспага тийисли. проект  
атайлардан аьлиги йигитлер-
ге коьшируьвши коьпир бол-
мага тийисли».

Сергей Меликов:

ТУвРА ЛИнИЯ: СоРАвЛАР, мАЬСЕЛЕР, ЯвАпЛАР_________________________________________________________________________

маьселелер тез арада шешилер

     Дагестан   Аькимбасы   Сергей    Мели-
ковтынъ янъыларда оьткерилген тув-
ра линиясы тийисли ис бажарымлы 
аьлде озды. Республикадынъ социал-
экономикалык оьрленуьвининъ абытла-
рын белгилей келип, Меликов айырым 
кепте Дагестаннынъ агропромышлен-
ность эм авыл хозяйство тармагында туь-
зилген аьллерде токталды. Онынъ соьзле-
рине коьре, республика экономикасында 
АПК алдын да эм аьли де бас маьнели 
тармак болып саналады.
  «Буьгуьнлерде биз бир неше йыллар 
кери калатаган аьвелги, совет заманында-
гы межелерге шыгып турамыз. Ол – дуь-
ги оьстируьв, юзим оьстируьвге келисли 
ерлерди асыллав, юзим бавларды оьрлен-
туьв эм баскалары», – деп белгилеген 
республика етекшиси.
   Меликовтынъ регион АПК-нынъ бас 
маьселеси деп производство тармагы-
нынъ йоклыгын айтувын дурыс деп 
коьремен. Ол биз асырап оьстиретаган 
онъысымыздан продукция аьзирлемей-
миз дегенди айырып белгиледи. Мысал 
эсапта республика басшысы биз эл бой-
ынша алдышылыкты бермейтаган кой-

шылык тармагын келтирди. 
  Онынъ соьзлери мен, биз баска регион-
ларга койлар элтеймиз, дагестан этиннен 
эт эм баска туьрли продукция аьзир-
лейдилер эм солай эсапта келимнинъ 
бир кесеги бизде тувыл, а баска ерлерде 
калады. Соны ман байланыста Меликов 
биздеги АПК тармагында производство-
лык комплексин оьрлентпеге керек деген 
борыш салды.
  «Биз уьшин аьлиги заманда АПК тар-
магындагы бас борышымыз – производ-
стводы туьзуьв. Сонынъ уьшин Дагестан 
еринде уьйкен логистикалык орталы-
клары, онъыс сыйгандай мол, уьйкен эм 
орта компаниялары, увак авыл хозяйство 
товарларын аьзирлевшилер уьшин аьзир-
ленген продукцияды складларга салув 
уьшин керекли саклав пунктлары болма-
га тийисли. Аьзирленетаган продукцияды 
логистикалык орталыклары аркасы ман 
уьйкен туькенлерге коьшируьв керегеди. 
Яде «Сырт – Кубыла» коьлик саьнесин 
оьрлентуьв аркасы ман биз соларды Даге-
станнынъ туьрли районларыннан эм шет 
эллерден келетаган продукцияды транзит 
уьшин кулланмага боламыз. Продукция-

дынъ сондай кепте келуьви артып бараяк 
деп ойлаймыз», – деген Сергей Меликов.
Ол соны ман бирге дагестан агропромыш-
ленность комплекси алдында туратаган 
экинши борышты да белгилеп коьрсет-
ти. Ол – тийисли учреждениелерди туь-
зуьв эм АПК уьшин кадрларды аьзирлев. 
Республика басшысы юзим оьстируьв, 
шагыр басув, аьрекетли производство 
бавларын курув тармакларында аьлиге 
дейим де баска регионлардан, коьбисин-
ше – шет эллерден усталарды шакырата-
ганын уьлги эсабында айтып белгиледи.
 Тувра  линия аьсеринде республика 
басшысы солай ок уьшинши, АПК-ды 
оьрлентуьвди илми ягыннан колтыклав 
маьселесин де айтып белгиледи. Даге-
стан  етекшисининъ биз азык-туьликти 
баска регионлардан аькелуьвимиз бен 
байланыста биздеги айырым азык-туьлик 
товарларына баалары йогары болувын 
айтувын дурыс деп санайман. Сонынъ 
уьшин де бизге бу маьнели маьселеди 
шешуьв уьстинде каьр шегуьв керегеди.

м.ХАнов,
боьлик редакторы.

АпК ТАРмАгы____________________________________________________________________

Бас борыш - производстводы туьзуьв

    Дагестан Аькимбасынынъ тувра линиясын асыгыслы 
куьтип турган дагестанлылар оьткен уллы юма куьнде 
Сергей Меликовка оьз соравларын берип, яваплар алув 
ниетлери толтырылып, олардынъ республика етекшиси 
мен ашыктан-ашык аьллесуьвге сеними акланды деп 
ойлайман.
    Сергей Меликовтынъ тувра линиясына 4500-ден 
артык соравлар туьсти, олар Дагестаннынъ социал – 
экономикалык эм ямагат-политикалык яшавынынъ баь-
ри тармаклары ман да байланыслы. Туьскен соравлар 
орын тапкан коьп маьселелерди ашыклап коьрсетеди.
    Мен ойлаганлай, тувра линия республика аькимба-
сынынъ турак-коммуналлык хозяйствосынынъ маьселе-
лери (электроэнергия, газ бан канагатлав, ишилетаган 
сув сапатлыгы эм с.б.) акында соравларга яваплавлар-
дан басланды. Бу зат Дагестан Республика Аькимбасы 
Сергей Меликовтынъ тувра линиясын озгарувдынъ бас 
ниетлиги аьдемлерге коьмек этуьв экенин шайытлайды. 
Айтпага, республикадынъ энерготармагындагы маьселер 
мен байланыста соравларга яваплавда ол бу тармактагы 
аьллердинъ себеплерин толысынша суьвретлеп, респу-
бликада  иелери  йок  электросетьлер барлыгын белги-
леди. Онынъ айтувы ман, электросетьлер эскирген, бир-
бир ердегилер тозган, эм бу тармак акша амалларын 
киритуьвди, сетьлерди заманга келисли ярастырма-
га керекти талаплайды, кайбир сетьлер иелери йок 
деп те саналады.  Олар ман пайдаланув эм кулланув 
уьшин акша амалларын киритип, яваплыларды бел-
гилеп, тийисли сетьлер балансына коьширмеге керек 
болады.
   Республика етекшисининъ соьзлерине коьре, 
регионнынъ энергосистема тармагында маьселер-
ди шешуьв бойынша куллык юритиледи, тек аста-
аста, эпке коьре, айтпага, Дагестан бойынша куват-
лыгы куьшли 15 бас трансформаторлар салынган, 
план бойынша аьли де сондай 39 трансформаторлар 
салынмага керек. Ама, Сергей Меликов белгилеген-
лей, аьли уьшин юритилитеган аьрекет пен бирге бу 
тармакта бек коьп маьселелер де орын табады.
  –  Бу маьселелер бизим республикада аьли тувган 
маьселелер тувыл, олар туьрли объективли себеплер 
мен байланыста йыллап шешилмей турганын, энди-
гиси ювык арада шешилип, тез ок ийги сырагыларга, 
оькинишке, етисип болмаягымызды анълав керек. 
Биз болсак, оьз ягымыздан сол сырагыларга етисуьв 
заманын кыскартув уьшин колдан келген баьри зат-
ты да этермиз, – деди регион етекшиси. 
   Республикамыздынъ Аькимбасы ман тувра линия-
лар озгарув аьдетке кирген. Власть эм гражданлар 
ара сондай диалог озгарув яшавшылардынъ акту-
альли маьселелерин эм керексинуьвлерин билмеге, 
республика оьрленуьвининъ бас соравларын ортага 
салып ойласпага эм келеекке стратегиялык йоллар 
белгилемеге эп береди. Айтпага, алдын оьткен тув-
ра линиялар эм оларда дагестанлылардынъ белсен-
ли катнасувы аркасында регионда коьп зат этилин-
ди: тек байыр маьселелерди шешуьв тувыл, уьйкен 
оьлшемли ислер де яшавга шыгарылды, айтпага, 
«Доступная среда» патшалык программасы яшавга 
шыгарув аркасында сакатлыгы бар аьдемлерге коь-
мек этилген, янъы патшалык савгалар токтастырыл-
ган.
   Россия Президенти Владимир Путин белгиле-
генлей, тувра линия барысында гражданларга, оьз 
позициясын билдирип эм баа берип, етекшилерге 
еткеруьвге эп беретаган социологиялык сорасты-
рув озгарылады. Сергей Меликов тувра эфирлерди 
уйгынлавды эм озгарувды «яшавшылардан етек-
шилев мен этилинетаганга явап алувдынъ пайдалы 
кеби» деп санайды.
   Тувра линияга туьскен соравлардынъ терениннен 
тергелмеге кереклилери тийисли министерстволарга 
эм ведомстволарга йиберилееги шек тувдырмайды. 
Солай ок бу йыл да, тувра линия барысында граж-
данлардан туьскен баьри соравларга да маьне бери-
лип, олардынъ шешилуьви регион етекшисининъ 
тергеви астында болаягында шекленмеймен.   

Л.УРАЗАЕвА,
«Шоьл тавысы»  республикалык  газетасынынъ 

яваплы секретари.  

власть пен халк 
ара аьлемет 

аьллесуьв кеби

___________________________________________________________________________________________________

    «Ат туягын тай басар» деп 
босына айтылмайды халк 
арасында.  Сулейман Кар-
такаев, атасына усап, бала 
шактан алып эркин куьрес 
пен каьрлейди. Онынъ ата-
сы Залимхан да яслайыннан 
алып эркин куьрес пен бел-
синли каьр шеккен. Аьлиги 
заманда яс спортсменнинъ 
атасы Залимхан Картака-
ев Сургут каласынынъ эм 
Федоровский поселогынынъ 
«Югория» СДЮШОР-нынъ 
спорт куьреси бойынша 
экинши дережели тренери 
болып аьрекетлейди. Увылы 
Сулейманга да яшавда туьз 
йолды коьрсеткен. Коьплеген 
турнирлердинъ катнасувшы-
сы Сулейман атасын яркын 

енъуьвлери мен кувандыра-
ды. Биз де Сулейманга спорт 
тармагында тек йогары ети-

мислерди йораймыз!
Суьвретте: 

Сулейман Картакаев.

Патшалыгымыз дайым кепле-
нип, оькиметимиз де авы-
сып келген сайын, ондагы 
яшав турмысы да туьрленип 
барган. Ама бир зат, айт-
пага, элимиздинъ атыннан 
аьскершилер сырасында кор-
кынышсыз турган, ога алал 
болмага антын берген граж-
данларынынъ патриотизми 
бир де туьрленмей келеди. 
Аьскершилеримиз кавыфлы-
лыкка, авырлыкка да кара-
мастан, душпанлар алдында 
дайым беркитпе болып коь-
терилгенлер. Сондай ясла-
рымыз – аьлиги, озган эм 
келеек заманнынъ йигитлери. 
Савлай дуныядагы кеспилери 
арасында аьскершилик кеспи-
си айырым орынды тутады. 
Олардынъ аьр кайсысы да оьз 
яшавын элининъ онъайлыгы 
уьшин бермеге аьзир болган 
йигерли аьдемлер. Элимизде 
сондай коршалавшылары-
мыз болган шаклы, Аталы-

гымызды сенимли аьдемле-
ри коршалайтаганын биле 
турып, биз парахат уйкламага 
болаякпыз. 
   Согыс спецоперация юрген 
ерде бизим мынълаган йигит 
гражданларымыздынъ сыра-
сында  сержант Ислам Абдул-
керимович Сарсенбиев те 
ортакшылык этеди. Ол Тару-
мов районынынъ Новодми-
триевка авылында 1996-ншы 
йылдынъ увыт айынынъ 
27-нши куьнинде тувган. Яс 
бала шактан алып тувган ери-
не, халк аьдетлерине уьйкен 
суьйими мен баскаланган. 
Халк биювлери мен кызык-
сынувы оны «Айланай» 
халк этнографиялык биюв 
ансамблине аькеледи. Мунда 
ястынъ оьнери эм халк яра-
тувшылыгына суьйими оьсип 
эм оьрленип келди. Ансамбль 
солисти болып, ол ногай хал-
кынынъ атын коьп туьрли 
ерлерге танытты. 

   2014-нши йыл эр борышын 
Архангельск каласында тол-
тырув шагында яс оьзин шын-
ты аьскерши эм патриот этип 
коьрсетти. Тамада сержанты 
болып спецназда службасын 
оьткен яс согыс майданында 
да коьп кере оьз йигитлиги 
эм коркынышсызлыгы ман 
баскаланды. 
   Йигит ердесимиз Сирияда 
оьткен согыс урысларынынъ 
да катнасувшысы, буьгуь-
нлерде болса, ол СВО юрген 
ерде службасын етимисли 
оьтуьви мен, коьплеген согыс 
йолдасларына ийги коьрим 
болып келеди. Ислам Абдул-
керим увылы Сарсенбиевтей 
аьскершилеримиз баскалар-
дан оьзининъ патриотизми, 
йигерлиги эм элине алаллыгы 
ман баскаланады. Олар оьз 
ювыклары, дослары эм граж-
данлары уьшин яс яшавларын 
аямай бермеге де аьзир. Ара-
мызда сондай йигит касиет-
ли аьскершилеримиз болган 
шаклы, элимиздинъ бойсын-
маслыгы эм кавыфсызлыгы 
– сенимли колларында. 
   Баьри аьскершилерге де 
Элин коршалав исинде берк 
ден савлык, куьш эм йигер-
ликти, эркликти йорайман. 
Дайым да сизинъ сокпак-
йолынъыз акылбалык, сеним-
лик пен ашылып, йигитли-
гинъиз эм алаллыгынъыз 
коьплеген несиллерге уьлги 
болып келсин. Аталыктынъ 
коршалавшылары, сизге дай-
ым сый эм оьрмет!

А.КойЛУБАЕвА, 
Тарумов районынынъ Ново-
Дмитриевка авыл орта мек-
тебининъ окувшысы.

   Ногай ясларымыз спорт 
тармагында бийик ети-
мислер коьрсетип, хал-
кымыздынъ атын, сый-
ын коьтерип келедилер. 
Сондай ясларымыздынъ 
бириси – аралас куьре-
суьв (ММА) бойынша 
уьстинликлер коьрсетип 
келген спортсмен Алавдин 
Аслан увылы Суюндиков.  
Шалыскыр яс Ногай райо-
нынынъ Терекли-Мектеб 
авылында Аслан эм Аида 
Суюндиковлардынъ татым 
аьелинде тувып оьскен. 
Буьгуьнлерде Алавдин 
Сургут каласында оьз аье-
ли мен яшап, куллык этип, 
спорт пан каьр шегип, уьй-
кен етимислер коьрсетип 
келеди.  
   2022-2023-нши йылларда 
ногай яс ХМАО – Югра-
дынъ, оннан сонъ, 2024-
нши йыл Урал федераллык 
округы бойынша аралас 
куьреслери бойынша чем-
пионы атына тийисли бол-

ган. Коьп заман кетпей, 
Алавдин Нижний Новго-
род каласында озган Рос-
сия чемпионатынынъ куь-
мис баргысынынъ иеси эм 
Россия спортынынъ уста-
сы атына тийисли этилди. 
  Спорт тармагында куьн 
сайын  сулыбын оьстирип 
келген яс бир ерде токтап 
турмайды, оьзин туьрли 
турнирлерде сынап, уста-
лыгын кайрап, сулыбын 
байытып келеди. Онынъ 
спорттынъ аралас кебине 
бала шактан уьйкен суьйи-
ми, турнирлерге абыттан-
абыт аьзирлик коьруьв-
де савлай куьш-куватын, 
шыдамлыгын, берклигин 
оьстирип келуьви, навасыз 
йиберген куьнлери – оьз 
емислерин берген заманга 
аькелди. 
  Янъыларда шалыскыр 
ясымыздынъ спорт яша-
вында тагы да бир маь-
нели оьзгерис болды. 
Уьстимиздеги йылдынъ 

караша айынынъ 22-24-
нши куьнлеринде оьз тре-
нери Шамиль Касумов-
тынъ етекшилиги астында 
70,3 килограмм шеккиси 
мен Алавдин Суюндиков 
Ханты-Мансийск кала-
сында Россия тарихин-
де биринши кере оьткен 
ММА бойынша дуныялык 
чемпионатында финалда 
куьндеси Илья Фомоч-
кин мен куьресип, куьмис 
медалин эм Россия спор-
тынынъ халклар ара клас-
сынынъ устасы деген сый-
лы атын да казанды. 
   Биз де спортсмен ясымыз 
Алавдин Суюндиковты 
спорт тармагында етискен 
уьстинлиги мен кутлай-
мыз, келеекте де ога оннан 
да йогары етимислерди, 
берк ден савлыкты эм 
йолы дайым ашык болга-
нын йораймыз.

г.нУРдИновА.
Суьвретте: Алавдин Суюн-
диков.

    Уьстимиздеги йылдынъ 
караша  айынынъ 26-ншы 
куьнинде «Звездопад Нефте-
кумья» деген XII яс йыр-
лавшыларынынъ  район 
бойынша фестиваль   яры-
сы   Коясыл авыл  мада-
ният  уьйининъ  етекшиси 
Т.Аджиевадынъ  уйгынла-
вы ман оьтти. Нефтекум 

районынынъ Тукуй-Мектеб, 
Махмуд-Мектеб, Зункарь 
эм Коясыл авылларыннан 
энъ оьнерли балалар, вокал 
эм хореографиялык усталы-
гы бойынша базласып, оьз 
оьнерлерин коьрсеттилер. Ол 
оьнерлерининъ шынты бай-
рамы болды.  Яслар эм кызлар 
оьзлерининъ ярык коьрсетуь-

влери мен каравшылардынъ 
коьнъиллерин коьтердилер. 
Финал кезегинде енъуьвши-
лер район администрациясы 
атыннан дипломларына эм 
баргыларына, спонсорлардан 
таьтли зияпетлерине тийисли 
этилдилер.

Суьвретте: шара 
катнасувшылары.

Сво  КАТнАСУвшыСы____________________________________

Берген антына алал
СпоРТ______________________________________________________

ястынъ шалыскырлыгы 
оьз емисин береди

ФЕСТИвАЛЬ________________________________________________

яс йырлавшыларынъ  
байрамында

ЭРКИн  КУЬРЕС____________________________________________

енъуьвлери мен кувандырады

      Уьстимиздеги   йылдынъ караша 
айында  Ногай районынынъ Эдиге 
авыл орта мектебининъ актовый 
залында окувшылар эм окытувшы-
ларга СВО катнасувшылары ман 
уйгынланып йолыгыс озды. Шара-
да СВО катнасувшылары Мурат 
Карагулов, Вагаб Османов, сол ок 
мектебтинъ выпускниги Алимсол-
тан Исмаилов, СВО биргелес гума-
нитарлык ярдамын этуьв бойынша 
координационлык орталыгынынъ 
етекшиси Эльвира Бекмурзаева, 
Эдиге авыл орта мектебининъ етек-
шиси Гульшаар Юзманбетова, окы-
тувшылар эм окувшылар белсенли 
ортакшылык эттилер. 
  Шара Россия Федерациясынынъ 
Гимнын йырлавыннан басланды. 
Байрам шарасында йыйылганларды 
хош алув соьзи мен мектеб етекши-
си Гульшаар Юзманбетова ашты. 
Солай болып ол, буьгуьн эки кере 
байрам экенин айтты, олар толерант-
ность юмалыгын ябып, «Движения 
Первых» бойынша «Классная встре-
ча» шарасын СВО катнасувшылары 
ман озгараягын белгиледи. Мектеб 
етекшиси йыйылганлардынъ баь-
рисин де байрам ман кутлады, олар-
га берк ден савлык, узак оьмир, таза 
эм ашык коькти, службада СВО 
катнасувшыларга етимислерди, 
окувшыларга уьстинликли окувды 
йорады. 
      Байрам шарасын мектеб окув-
шылары Залина  Болатова эм Али-
на Оразбаева юриттилер. Кона-
клардынъ коьнъилин «Дорогою 
добра» деген йыры да коьтерди. 
Солай болып, мектеб окувшылары 
Динара Аджиева, Нурлан Болатов, 
Ясмина Акимова, Насима Исмаи-
лова, Сулейман Махмудов, Фаиза 
Темирова, Самира Абдулхамитова 
эм сондай баскалар йыйылганлар-
га ятлавлар  окып эситтирдилер. 
Шарады «Барбарики», «Матуш-
ка Земля», солай болып, аьптели-
синълили Хадижат и Шахризат 
Мухтаровалардынъ даргин миллет 
биювлерин оьнерли биювлери де 
ярасыклалады. Шарады окувшы-
лардынъ  «Солнечный круг» йырын 
бирге йырлавы тамамлады. 
     Оннан сонъ «Движения Первых» 

балалардынъ  эм яслардынъ Россия 
козгалысы бойынша тоьгерек сто-
лы кебинде СВО катнасувшылары 
ман «Классная встреча» йолыгысы 
озгарылды. Окувшылар кенъестинъ 
барысында согыс спецоперация 
катнасувшыларыннан олардынъ 
службасы, алдышылыктагы  куьн-
дегилик яшавы, россия аьскерши-
лерининъ йигитликлери, патрио-
тизм, фронтта аралык ярдамласув 
акында соравларын берип, толы 
явапларын алдылар. СВО катна-
сыувшылары ман йолыгыстынъ 
барысында Мурат Карагулов, Вагаб 
Османов, Алимсолтан Исмаилов 
согыс спецоперациядынъ озгары-
лувынынъ себеплери, алдышылык-
та оьз йолдасларынынъ йигитлиги, 
эрклиги акында хабарладылар. 
Олар яс аркады ийги окымага, оьз 
элининъ тарихин билмеге шакыр-
дылар, уйгынлавшыларга сондай 
байрамды уйгынлавы уьшин уьй-
кен разылыкларын билдирдилер.
     Баска болып, Эльвира Бекмурзае-
ва бу мектебте олар биринши кере 
тувыл экенин де белгилеп кетти. 
СВО катнасувшылары ман бирин-
ши йылы йолыгыс олардынъ эсле-
ринде коьп заманга сакланатаганын 
да айтты. 
    – Меним ойымша, бизим ердес-
леримиз кесек болжалга тыншаюв-
га келгенде, мектеплерде олар ман 
йолыгыслар озгармага тийисли. 
Сондай йолыгыслар бизим сав-
лайымызга да бек маьнели. СВО 
катнасувшыларына гуманитарлык 
ярдамын этуьви бойынша орта-
лыгында ясырынатаган сетьлерди 
согув уьстинде куллык юритиледи. 
Эдиге авыл орта мектебининъ окув-
шылары да сол ортак исине оьз бала 
коллары ман уьлисин косаяклары 
бойынша ойларын билдирдилер. 
Биз олардынъ келуьвин саклаймыз, 
– деди Эльвира Бекмурзаева.
Эдиге авыл орта мектебинде СВО 
катнасувшылары ман оьткен йылы 
йолыгыс эстеликке суьвретке туь-
суьви эм туьрли зияпетли аслар-
га толган сыпыра касында йылы 
хабарласувы ман тамамланды. 

г.нУРдИновА.
Суьвретте: шарадан коьринис.   

йИгИТ  ЯСЛАРымыЗ__________________________

авыл мектебинде - 
йылы йолыгыс

  Сондай аьеллердинъ бириси деп Амирбек эм 
Мадина Бекмуратовлардынъ аьели деп санайман. 
Олар – бес кыздынъ ата-анасы. 
  Аьелде кыз тувса, ногай халкында «кырк тува-
рынъыз хайырлы болсын» деп айтадылар. Кыз 
тувса, мага коьре, анага кайдай уьйкен суьйиниш 
болады. 
   Ислам бойынша кыз бан ата-анадынъ юрегинде 
юмсаклык, куваныш тувады. Мухаммад Пайхамбар 
(Алла-Таала оны сыйласын эм саламласын) айткан: 
«Суьйиниш пен увылынъа карасанъ, сага сол зат 
онъайлык деп язылады, эгер сен кызга суьйиниш 
пен карасанъ, савга болып язылады. Кызлардан 
басланъыз, неге десе Кудай оларга юмсак». Аьел-
де кыз тувса, Кудайдынъ ийгилиги деп саналады. 
Соьйтип, Бекмуратовлардынъ уьйинде, Кудайдынъ 
ийгилиги мен, бириси-бирисиннен ярасык маьлие-
клер тербияланадылар. Быйыл Амирбек эм Мадина 
аьел курганлы 15 йыл толды. Яс аьел деп айтпага 
боламыз, неге десе олардынъ баьри яхшылыклары 
да, балалар уьшин каьр шегуьви аьли де алдыда. 

Болса да, сол 15 йылдынъ ишинде аьел беркленди, 
куьш те, сулып та йыйнадылар. Мен ойлайман, бу 
аьелде бас орында наьсип эм суьйим салынган. Бу 
экеви болган ерде берекет те, онъайлык та болады. 
Кашан да, Амирбек, аьелдинъ басынынъ борыш-
ларын толтырады, ама уьйдинъ бийкеси, бу ерде 
Мадина, курылган ошакты бир такыйкага да соьн-
дирмей, хатын эм ана деген атын бардырады. Ата-
анадынъ маьнеси – саьбийлер азбарды суьйинишке 
эм куьлкиге толтырадылар. Азиза эм Аиша – окув-
шылар, Марьям эм Диана балалар бавына юреди-
лер, Саида аьли де кишкей, аьлиги заманда баьри-
сининъ суьйими эм эси ога каратылады, ол – Бек-
муратовлардынъ аьелинде энъ де «уьйкен» инсан. 
Амирбек Русланбек увылы эм Мадина Аскерхан 
кызы бир-бириси мен таныскан заманда, билмеген 
болса ярайды, экеви бир йыл, бир ай тувганларын. 
Амирбек Мадинадан бир куьнге уьйкен. Мадина 
Шешен Республикасында Аскерхан эм Байбийке 
Даутовлардынъ аьелинде тувган. Сонъында олар 
Ногай районынынъ Карасу авылына коьшкенлер. 
Мектебти бу авылда битирип, Мадина Махачкала 
каласында Дагестан патшалык халк хозяйствосы-
нынъ университетинде окыган. Сол университет-

ти Амирбек те битирген. Болса да, оларды бакты 
сонъгы йылларда йолыктырды.
   Буьгуьнлерде Бекмуратовлардынъ аьели коьп 
балалы аьеллердинъ бириси болады. Мадинады 
мен наьсипли ана деп санайман. Белгили аьдем-
лердинъ бириси айткан: «Мен Кудайдан ийги бала-
лар тиледим, ол мага кызлар берди». Ийги балалар 
деп кызларды санаса, онынъ наьсиби уьйкен деп 
ойлайман. Келеекте анасына коьмекши болып, ата-
сына суьйиниш савкатлап, халкымыздынъ айтыл-
ган кызлары болганын йораймыз. 
   Мадина Бекмуратова анасы Байбике Нугман 
кызы оны «яшавда кайдай аьллер де болып кала-
ды, шыдамлы, уьй тилекли бол» деп уьйреткенине 
бек разы. Кайынанасы Оьлмес Алибек кызын да 
ол «анам» деп сыйлайды. Даутовлардынъ аьелин-
де ялгыз кыз болып оьскен болса, Бекмуратовлар-
дынъ аьелинде де келин деп саналмай, сый-абырай 
казанган. 
   Келинлерге де каратылып айтылган ийги соь-
злер ногайымызда аз тувыл. Солардынъ ишинде 

«Агалы-инилер татым болса, минмеге ат коьп болар, 
апсынлы-келинли татым болса, уьйде берекет мол 
болар» дегенлей, Мадина кайнисининъ келиншеги 
Зафира ман татымлыкта яшайдылар.  Аьр кайсы 
яхшылыкты, яшавда болатаган кайгылы куьнлерди 
де Мадина ман Зафира бирге оьткередилер, ал деп 
асларын да асарлар, ал сыпыра курарлар…  Сол да 
кайдай ийги аьдет. 
    Уьстимиздеги йыл – Аьел йылы. Соны Россия 
Президенти Владимир Путин оьзининъ Указы ман 
беркиткен. Йыл ишинде аьел баалыкларын коь-
теруьвге караткан коьп шаралар озгарылдылар… 
Меним ойыма коьре, аьел, йыл белгисине карама-
стан, дайым алды эм маьнели орында болган эм 
болаяк. Аьр кайсы аьдемнинъ де яшавында аьел 
уьйкен орынды алады эм алаяк. Аьелден баслана-
ды аьдемнинъ бактысы. Аьел тыпак болса, кайдай 
кара булыт келсе де, оьтпеге амал бар. Бекмуратов-
лардынъ аьели – сондай аьеллерден, алдыда олар-
га ден савлыкты, балаларынынъ куьези куьннен-
куьнге артканды йораймыз. 

г.САгИндИКовА.
Суьвретте: Мадина Бекмуратова

 оьз аьвлетлери мен. 

нАЬСИпЛИ АТА-АнА__________________________________________________

саьбийлер – яшавдынъ 
маьнеси

  ногайда коьп акыйкат соьзлер бар, солардынъ маьнеси айлак уьйкен, айтпага, «мал ман 
балага бирев де тоймаган», «Бала – инсаннынъ яшавынынъ маьнеси» эм сондай баскалар…
ойлап карасак, кайбиримиз де балалар уьшин яшаймыз. Ана ман баладынъ арасында – уьзил-
мес байланыс, сол затка баьримиз де шайыт болып турамыз. 
  «Сизинъ аьвлетлер – Еннет куьпелеклер, олар ата-анасын коьрип, мен сени кийиминънен 
ыслагандай этип, олар да Кудай атасын яде анасын Еннетке еткергенше, ата-анасынынъ кий-
имин ыслайдылар, йибермейдилер». Бу соьзлерди саьбийлер акында мухаммад пайхамбар 
(Алла-Таала оны сыйласын эм саламласын) айткан деп белгилейди аьлим Абу Хурайра. Кай-
дай маьнели соьзлер. Анадынъ юрегининъ басында аьр заманда да балалар турадылар. Аьлиги 
заманда коьпбалалы аьеллер, Аллага шуькир, коьп деп айтпага боламыз.

«шоЬЛ ТАвыСы»  (гоЛоС СТЕпИ)

   1986-ншы йылдынъ кара-
ша айынынъ 30-ншы куьни. Бу 
куьнди, официаллы болмаса да, 
Чернобыльдинъ енъуьв куьни 
деп санайдылар. 38 йыл артта  
караша айынынъ сонъгы куьнин-
де, ЧАЭС атылувда уьйкен зарар 
келген доьртинши энергоблок-
ты ябув объектининъ курылысы 
кутылган. 
  Сол «Ябув» курылыс 206 куьн 
ишинде тургызылган. Бу уллы 
исте 800 мынъ куллыкшылар ис 
бардырганлар, куьн сайын 8200 
аьдем, бир-бирисин авыстырып, 
куллык эткенлер. Сол заман мунда 
аьрекет эткенлердинъ йигитлиги, 
Украина япсарларында радиоак-

тивли зарарланувдынъ яйылувын 
токтатувга себеп эткен. 
  Бу куьн, йыл сайын ЧАЭС катна-
сувшылары олардынъ йигитлиги-
не багысланып курылган эстели-
клерге барып, гуьл байламларын 
саладылар.
   Эслеринде  саклайдылар  бу 
куьнди бизим Ногай районымыз-
дынъ чернобыльшилери, олар да 
ерли Чернобыльшилер союзы-
нынъ агзалары бу куьнди енъуьв 
куьн деп санайдылар. Сол куьн 
ЧАЭС атылувдан сонъ, калдыкла-
рын тайдырувда катнасканларга 
бу куьн уллы куллык этилген эм 
енъуьв куьн болып саналады.

г.КУРгАновА. 

  Россияда бу байрам куьнининъ 
тарихи дуныялык тарихи эм аьдем-
нинъ ыхтыярларын дуныялык 
дережеде коршаланувы ман тар 
байланыслы. Ол 10-ншы декабрьде 
белгиленетаганы да босына тувыл. 
1948-нши йылдынъ сол куьнинде 
ООН-нынъ Генеральлик Ассам-
блеясы ман аьдем ыхтыярлары-
нынъ савлай ортак Декларациясы 
кабыл этилинип алынган. Бу тарих 
документи баьри аьдемлердинъ де 
бирлигин белгилейди эм, негизли 
ыхтыярларды эм эркинликлерди 
токтастырып, олар тутылмага кере-
клигин аянлайды. Онда аянланган-
дай, аьдем ыхтыярлары туьрли яклы 
эм боьлинмесли.
  Аьдем ыхтыярларынынъ куьни 
Россия эм савлай дуныя уьшин бир 
неше себеплерден тура маьнелиги 
бар. Айтпага, Россия, ООН эм баска 
халклар ара организациялар агзасы 
болып, халклар ара конвенцияларда 
эм документлерде токтастырылган 
аьдем ыхтыярларынынъ стандарт-
ларын тутпага тийисли. Бу бай-
рам куьни солай ок патшалык оьз 
гражданларынынъ ыхтыярларын 

эм эркинликлерин коршаламага 
керекли борышлыгын эске салады. 
Бу куьн аьдем ыхтыярлары акында 
билимлер кенъ яйылады, айтпага, 
ол аьдем ыхтыярлары акында яма-
гатты билимлендируьв эм билди-
руьв уьшин кулланылады.
   Элимиз бойынша Аьдем ыхты-
ярларынынъ куьнинде коьп туьрли 
шаралар озгарылады: аьдем ыхты-
ярлары ман байланыслы соравларды 
ортага салып ойласув ман форумлар 
эм конференциялар, аьдем ыхтыяр-
лары эм оларды коршалав кеплери 
акында ямагатка билимлендируьв-
ге каратылган шаралар оьтедилер, 
кайбир заманларда бу байрам куь-
ни, саваплык акциялар озгарылып, 
керексингенлерге, сонынъ ишинде 
кашкыншыларга, колайсыз яшай-
таган аьеллерге эм баска туьрким 
аьдемлерге коьмек этуьв мыратта 
амаллар йыюв уьшин кулланыла-
ды.
   Россияда  Аьдем  ыхтыярларынынъ 
куьни – ол ямагатка аьр аьдемнинъ 
ыхтыярларын эм эркинлигин сый-
лавдынъ эм коршалавдынъ уьйкен 
маьнелиги барын эске салады.    

   Терекли-Мектеб авылдынъ 
орталыгында янъыларда ашылган 
Ногай районында энъ уьйкен янъы 
спортзалында (сонынъ курылы-
сы белгили спорт тренери Азамат 
Кокоевтинъ етекшилиги мен юри-
тилген) быйыл республика, Сырт 
Кавказ (сонынъ санында «Шоьл 
баьтирлери») эм Россия ярыс-
ларында белсен катнасып, алды 
орынларды алган яс спортсмен-
лерди савгалав болып оьтти. 
  Шатлыклы шарады Терекли-
Мектеб авыл администрациясы-
нынъ басшысы Марат Кулунчаков 
ашты эм юритти. Ол савгалавды 
баслаяктан алдын сыйлы ясуьй-
кен, тренер, спорт ветераны Рашид 
Отарбаевке соьз берди. Ол да бас 
деп ясларды мундай янъы, кенъ эм 
ярык спортзалдынъ ашылувы ман 
кутлады. «Биз яс заманымызда биз-
де мундай уьйкен онъайлы ярык 
заллар болмаган, биз солардынъ 
акында тек ниет этетатаган эдик. 
Эгер мундай ийги аьллер болган 
болса, бизим арамызда сол йыл-
ларда да чемпионлар болган бола-
як эди. Биз совет заманларындагы 
кишкей матларды бир-бирисине 
косып, турнирлер озгарганмыз. А 
мине эндиги сизге мундай уьйкен 
залда осал коьрсетимлер коьрсет-
пеге намыс болмага керек! Аьр 

заман да тек алдыга ымтылынъыз, 
баьринъизге де ден савлыкты эм 
уьйкен йогары спорт уьстинли-
клерди йорайман!», – деди Рашид 
Отарбаев.
    Марат  Кулунчаков авыл адми-
нистрациясы атыннан яс спор-
тсменлерге сый грамоталар, савга 
эсабында йол дорбалар тапшыр-
ды. Савгаланганлардынъ арасында 
Дагестан  эм Россия чемпионлар  
Аман  Саитов, Умахан  Караев, 
Нурлан Аблезов, Махмуд Акмур-

заев, Фарух Хурсанов, Солтан 
Солтанов, Эльнур Сагиндиков, 
Мухаммед Караянов, Казманбет 
Батыров, Эмирлан Саитов, Али 
Бибулатов, тренер Казмагомед 
Аблезов эм баскалар бар эдилер. 
   Соны ман бирге авыл басшысы 
спорт тренери Азамат Кокоевке, 
Тимур Арслановка эм баскаларга 
да разылык хатлар тапшырды.

м.юнУСов.
Суьвретте: белсенли яс спортсмен-
лердинъ эм тренерлердинъ куьби. 

   Вступили в силу изменения, 
связанные с регистрацией по 
месту жительства либо по месту 
пребывания несовершеннолет-
них граждан РФ, не достигших 
14-летнего возраста.
   1 августа 2024 г. внесены 
изменения в Правила регистра-
ции и снятия граждан Россий-
ской Федерации с регистраци-
онного учета по месту пребыва-
ния либо по месту жительства 
в пределах Российской Феде-

рации. (Постановление Прави-
тельства Российской Федера-
ции от 01.08.2024 № 1042 «О 
внесении изменений в поста-
новление Правительства Рос-
сийской Федерации от 17 июля 
1995 г. № 713»).
   Перечень документов, пред-
ставляемых при регистрации по 
месту жительства либо по месту 
пребывания несовершенно-
летних граждан, не достигших 
14-летнего возраста, дополнен     

документом, удостоверяющим 
наличие у них гражданства 
Российской Федерации.
  В качестве подтверждения 
наличия российского граж-
данства у  несовершеннолет-
него ребенка, не достигшего 
14-летнего возраста предостав-
ляется один из документов:
  1) свидетельство о рождении 
с отметкой, подтверждающей 
наличие гражданства Рос-
сийской Федерации, простав-

ленной должностным лицом 
органа, ведающего делами о 
гражданстве Российской Феде-
рации, и печатью этого органа  
(по новым правилам в свиде-
тельстве о рождении ребенка 
должен быть штамп о россий-
ском гражданстве);
 

2) загранпаспорт граждани-
на РФ ребенка, не достигшего 
14-летнего возраста;
  3) паспорт гражданина РФ 
одного из родителей, в который 
подразделением по вопросам 
миграции внесены сведения о 
ребенке.

ТАРИХ_________________________________________

енъуьв куьн деп санайдылар

10-ншы дЕКАБРЬдЕ –  АЬдЕм 
ыХТыЯРЛАРынынъ КУЬнИ__________________

аьр кайсымызды 
коршалавга каратылган

  йыл сайын Россияда, дуныядынъ коьплеген баска эллериндей 
болып, Аьдем ыхтыярларынынъ куьни белгиленеди. официал-
лык аьлде бу байрам куьни Россияда РФ президентининъ указы 
ман 1994 йылда токтастырылган эм быйыл 30-ншы кере белги-
ленеек.

ЯС СпоРТСмЕнЛЕР___________________________________________________

«Тек алдыга ымтылынъыз!»

доКУмЕнТ________________________________________________________________________________________________________________

внесены изменения

   «Шоьл тавысы» республикалык газетасынынъ редакциясынынъ кол-
лективи педагогика исининъ ветераны, айтылган окытувшы 

Каирбек  Зулькапий  увылы  юмартовтынъ
 топырак болувы ман байланыста каты кайгырувын билдиреди, онынъ 
аьелине эм кардаш-тувганларына бассавлык йорайды.

    Ногай район администрациясын-
да халкымыз эм муниципалитет 
атыннан, тек регионаллык тувыл, 
онынъ тысында да болатаган баз-
ласларда йогары спорт коьрсет-
кишлерге етискен яс спортсмен-
лер савгаларга тийисли болдылар. 
Сога багысланып оьткен шатлы-
клы шарада оларга район етекшиси 
Джамалутдин Эсиргепов атыннан 
Сый грамоталарды онынъ орынба-
сары Рашид Шангереев тапшыр-
ды. Олар – ДР Алдышылыгын-
да енъип, куьмис медальлерине 
тийисли болган Карим Ярикбаев, 
Назир Кульчимаев, Иса Наврузов, 
ез медалин казанган Абдулвахид 
Азимов, «Шоьл баьтирлери» Хал-
клар ара турнирининъ ез медаль-
лерине тийисли болган Махмуд 
Акмурзаев, Умахан Караев, Наль-
чик каласында 16 ясындагы яслар 

арасында эркин куьрес бойынша 
Савлайроссиялык базларда катна-
сып, Россия-25 бириншилигинде 
ортакшылавга ыхтыяр казанган 
эм «Спорт мастерине кандидат» 
нормативин толтырган Казманбет 
Батыров.

      Солай ок Ногай районынынъ яс 
спортсменлери йогары сырагылар-
га етисуьв уьшин кыйын салатаган 
олардынъ тренери Азамат Кокоев-
тинъ аьрекети де бааланды.

Суьвретте: енъуьвге етискен 
яс спортсменлер.   

САвгАЛАв______________________________________________________________

алды орынларды бийлегенлер


